
IGNACIO GÓMEZ PÉREZ  deputado e portavoz provincial do GRUPO 

SOCIALISTA da Deputación Provincial de Ourense, en base ó previsto na Lei de 
Bases Reguladora do Réxime Local, ó artigo 91 e 97, entre outros, do R.O.F. e o 
Regulamento da Corporación presenta unha MOCIÓN SOBRE O PLAN DE 
COOPERACIÓN DA XUNTA DE GALICIA COS CONCELLOS, que espera sexa 
incluída na vindeira sesión plenaria en base á seguinte: 

 
 

EXPOSICIÓN DE MOTIVOS: 
 
 
Os Concellos de Galicia contan desde hai anos cos chamados Programas de 

Cooperación, que cada ano convoca a Xunta de Galicia para a contratación de 
traballadores para a prestación de servizos durante períodos de entre 6 e 9 meses. Na 
orde aprobada inicialmente pola Consellería de Traballo para este ano, os Programas 
de Cooperación contaban cun orzamento de 46 millóns de euros para todos os 
concellos de Galicia.  
 

A mediados de xuño, publicouse no DOG unha nova orde da Consellería de 
Traballo, pola que se reducía a achega económica á 12 millóns de euros, o que supón 
unha baixada do 75% con  respecto ás previsións iniciais. O descenso está provocado 
polos recortes indiscriminados do goberno central, que reduce das partidas para a 
creación de emprego, que é onde non se debería recortar nunca. 

 
Os Programas de Cooperación, tal e como estaban inicialmente aprobados, 

permitirían a contratación de aproximadamente 3.000 persoas, o que supón que ese 
mesmo número de familias poderían dispor dun soldo durante parte do ano. Agora, 
serán como moito 700 os traballadores e traballadoras que poderán ser contratados 
polos concellos galegos dentro dos Programas de Cooperación. 

 
Pero é que, ademais, non só se prexudica de xeito directo a esas 2.300 

familias que non poderán contar con ingresos este ano pola decisión de rebaixar nun 
75% o orzamento dos Programas, senón que se atenta directamente contra o propio 
obxectivo da orde –que é a creación de emprego-. É tamén unha puñalada directa aos 
Concellos, xa que moitos dependen directamente destes programas de cooperación 
para manter servizos que, doutro xeito, non poderían ofrecer. Por unha banda, porque 
os Concellos non contan con cartos para poder afrontar a contratación do persoal 
necesario para a continuación dos servizos; por outra, porque aínda que tiveran cartos 
para elo, a Lei de Estabilidade Orzamentaria imposta polo goberno central impide aos 
Concellos facer novas contratacións.  

 
Polo tanto, este recorte, froito da política do goberno central, obrigará á maior 

parte dos Concellos a suprimir servizos. As consecuencias negativas desta situación 
afectarán finalmente a todos á cidadanía, que non poderá contar con servizos que 
nalgún caso resultan fundamentais. 

 
 
 
 



 
 
 
 
 
Por elo, o Grupo Socialista somete á consideración do Pleno os seguintes 

ACORDOS : 
 

 Rexeitar de xeito enérxico a decisión da Consellería de Traballo de reducir o 
orzamento para os Programas de Cooperación deste ano. 

 Esixir á Consellería de Traballo a rectificación da orde, ampliando de xeito 
substancial as partidas económicas destinadas a estes programas. 

 Crear dende a Deputación de Ourense, como están a facer noutras 
Deputacións, un Plan propio de Cooperación cos Concellos. 

 
 

En Ourense a 22 de xuño de 2012 
 
 
 
 
 

Asdo.: Ignacio Gómez Pérez 
 
 

 
 

 

 
 

 
 
 
 
 
 

 
 
 
 
 
 
 
 
 
 
 
_SR. PRESIDENTE DA DEPUTACIÓN PROVINCIAL DE OURENSE 


